
ANNOTATSIYA 

Mazkur tezisda tiomochevina mahsulotini kimyo sanoatidagi o‘rni, mahsulot 

ishlab chiqarishdagi asoiy bosqichlar, qurulmalar haqida ma’lumotlar bayon etilgan. 

Kalit so‘zlar: tiomochevina, izomerizatsiya jarayoni, ammmoniy rodanidi, kristal, 

kritallizator. 

 

Kimyo mahsulotlari hozirgi kunda qoʻllanilmaydigan biron bir soha yoʻq desa 

mubologʻa  boʻlmaydi. 

  “Navoiyazot” AJ kimyo zavodini loyihalashda sobiq Sovet Ittifoqining 10 dan 

ortiq yirik loyihalash tashkilotlari ishtirok etdi. Butun korxona uchun kam boʻlmagan 

muhim voqealar 1988-yilda belgilangan edi. Tiomochevina-asosan oltinni qayta 

ishlash uchun ishlatiladigan kanserogen modda hisoblanadi. Buning natijasida Navoiy 

kon-metallurgiya kombinati  “Navoiyazot” AJ ning asosiy isteʼmolchisi hisoblanadi. 

Tashqi koʻrinishida, bu kimyoviy birikma oq rangli olmos shaklidagi kristallarga 

oʻxshaydi. Ushbu moddaning toʻliq nomi tiokarbon diamiddir. Tiomochevina oziq-

ovqat sanoatida ishlatilmaydi, chunki bu modda toksik elementlarni chiqaradi, lekin 

10-15 yil oldin u yangi sitrus mevalari uchun konservant sifatida ishlatilgan[1-10]. 

Togʻ - kon sanoatida flotatsiya agenti sifatida, turli metallarni boyitish uchun 

tiomochevina mahsuloti ishlatiladi. Vismut, reniy va ruteniyni ajratib olish paytida 

yuqori sifatli reagent hisoblanadi. 

Tiomochevina mahsulotining ishlatish doirasi juda keng. Uning kimyoviy 

xususiyatlari togʻ- kon zavodlarida, qishloq xoʻjaligida, toʻqimachilik sanoatida, 

metallurgiyada va farmatsevtikada juda  qadrlanadi[11-22]. 

Davlatimiz rahbari tamonidan 03.04.2019-y. PQ-4265 “Kimyo sanoatini yanada 

isloh qilish va uning investitsiyaviy jozibadorligini oshirish chora-tadbirlari 

toʻgʻrisida” gi qarorining 1-ilovasida  “2019 — 2030-yillarda kimyo sanoatini 

rivojlantirish” dasturining III-bandidagi Respublika iqtisodiyoti tarmoqlari uchun 

yangi kimyoviy mahsulot turlarini ishlab chiqarish va mavjudlarini kengaytirish 

boʻyicha investitsion loyihalariga  muvofiq “Navoiyazot” AJ negizida ammoniy 

rodaniti va ammoniy polisulfidi asosida yiliga 10 ming tonna  tiomochevina ishlab 

chiqarishni tashkil etish qarori ham tiomochevina mahsulotiga boʻlgan talabning 

naqadar dolzarbligidan dalolatdir. 

Tiomochevina olish texnologik jarayoni optimal harorat oraligʻida (140±5°C) 

erish (izomerizatsiya jarayoni) davomida ammoniy rodanidning tiomochevinaga 

aylanishiga asoslangan[23-32]. 

Izomeriya aralashmasidan tiomochevinani ajralishining texnologik jarayoni  

izomeriya aralashmasi eritmasini ikki marta kristallanishiga asoslangan. 

Birinchi bosqich – valsli kristallizatorning sovuq yuzasida izomer 

aralashmasining erib kristallanishi, ammiakning suvli eritmasi bilan yaratilgan ishqoriy 

muhitda tiomochevina matochnigi bilan ammoniy rodaniddan sovuq izomerizat 

kristallarini yuvib, va yarim mahsulot-qoʻshaloq tuz ajralishi. 

Ikkinchi bosqich - tiomochevinaning ammoniy rodanid va tiomochevinaning 

suvli eritmasidan kristallanishi, tijorat mahsulotini filtrlash yoʻli bilan ajratib olish. 

